
    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի ԹԻՎ 2163-Ա ՈՐՈՇՄԱՆ
ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

  ՀՀ կառավարության որոշման նախագծի 

Ներկայացված նախագծով առաջարկվում է Հայաստանի Հանրապետության կառավարության 2020 թվականի դեկտեմբերի 3-ի «Գույք հետ վերցնելու և ամրացնելու, անհատույց սեփականության իրավունքով գույք նվիրաբերելու և Հայաստանի Հանրապետության Շիրակի մարզի Գյումրի քաղաքում «Ռենեսանս» թաղամասի կառուցման ներդրումային ծրագրին հավանություն տալու մասին» թիվ 2163-Ա որոշման (այսուհետ՝ Որոշում) մեջ կատարել մի շարք փոփոխություններ։
Որոշման 2-րդ և 3-րդ կետերի համաձայն օտարման առաջարկվող ՀՀ Շիրակի մարզի, Գյումրի քաղաքի, Ղարսի խճ. թիվ 25/1, 25/2, 25/3, 25/4 և 25/5 հասցեներում գտնվող պետական սեփականություն հանդիսացող 5 անվանում գույքը՝ (այսուհետ՝ Գույք) հետ է վերցվել Հայաստանի Հանրապետության պաշտպանության նախարարությունից և ամրացվել Կոմիտեին:
Որոշման մյուս կետերով հավանություն է տրվել քաղաքացիներ Արման Սահակյանի և Վարտան Սիրմակեսի (այսուհետ միասին՝ ներդրող) կողմից ներկայացված՝ Հայաստանի Հանրապետության Շիրակի մարզի Գյումրի քաղաքում «Ռենեսանս» թաղամասի կառուցման ներդրումային ծրագրին (այսուհետ՝ ներդրումային ծրագիր)` և որոշում է կայացվել օտարման առաջարկվող Գույքը ներդրողին տրամադրել անհատույց սեփականության իրավունքով՝ նվիրաբերության պայմանագրի (այսուհետ՝ պայմանագիր) հիման վրա որոշակի պարտավորությունների դիմաց, սակայն հետագայում ներդրողի հետ պայմանագիր չի կնքվել և ծրագիրն ըստ էության չի իրականացվել։
Ներկայացված նախագծով նախատեսվում է ուժը կորցրած ճանաչել  Որոշման կետերը՝ բացառությամբ 2-րդ և 3-րդ կետերի, որոնք կատարված են։
Որոշման կատարման ընթացքում Գույքը միավորվել և բաժանվել է 2 գույքային միավորների և ներկայումս հաշվառված են մարզ Շիրակ, համայնք Գյումրի ք. Կարսի խճուղի 25/1 և 25/2 հասցեներով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Մարզ Շիրակ, համայնք Գյումրի ք. Կարսի խճուղի 25/1 շինություն և 25/2 հասցեներում գտնվող անշարժ գույքը Կոմիտեի հաշվեկշիռ թողնելուց հետո հնարավորություն կընձեռնվի այն հետագայում տնօրինել այլ նպատակներով, որը բխում է ՀՀ կառավարության 2021-2026թթ. ծրագրի պահանջներից։
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի ԹԻՎ 2163-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։

